
ថវិការដ្ឋ។  គណនីរក្សាស្ថិរភាពថវិកា។  វិសោធនកម្មរដ្ឋធម្មនុញ្ញនីតិបញ្ញត្តិ។

•• តម្រូវ​ឲ្យ​មាន​ការ​ផ្ទេរ​ប្រចាំឆ្នាំ​នូវ​ចំនួន 1.5% នៃ​ប្រាក់​ចំណូល​មូលនិធិ​ទូទៅ ទៅ​កាន់​គណនី​រក្សា​ស្ថិរភាព​ថវិកា​រដ្ឋ។

•• តម្រូវ​ឲ្យ​មាន​ការ​ផ្ទេរ​បន្ថែម​នូវ​ប្រាក់​ចំណូល​ពន្ធ​ល�ើ​ផល​ចំណេញ​មូលធន​ផ្ទាល់​ខ្លួន ដែល​ល�ើស​ព ី8% នៃ​ប្រាក់​ចំណូល​មូលនិធិ​ទូទៅ ទៅ​កាន់​គណនី​រក្សា​

ស្ថិរភាព​ថវិកា ហ�ើយ​ស្ថិត​ក្រោម​លក្ខខណ្ឌ​ជាក់​លាក់​មួយ​ចំនួន ផ្ទេរ​ទៅ​កាន់​មូលនិធិ​បម្រុង​របស់​សាលា​រ�ៀន K-14 ដែល​ឧទ្ទិស​ឲ្យ។

•• តម្រូវ​ថា​ចំនួន​ពាក់​កណ្តាល​នៃ​ចំណូល​គណនី​រក្សា​ស្ថិរភាព​ថវិកា ត្រូវ​ប្រើ​ប្រាស់​ដ�ើម្បី​សង​បំណុល​រដ្ឋ និង​បំណុល​គ្មាន​មូលនិធិ​ទ្រទ្រង់។

•• អនុញ្ញាត​ចំពោះ​ការ​ប្រើប្រាស់​ដោយ​មាន​កម្រិត​នូវ​មូលនិធ ិក្នុង​ករណី​គ្រា​អាសន្ន ឬ​ប្រសិនប�ើ​មាន​ឱនភាព​ថវិកា​រដ្ឋ។

•• កំណត់​គណនី​រក្សា​ស្ថិរភាព​ថវិកា ត្រឹម​កម្រិត 10% នៃ​ប្រាក់​ចំណូល​មូលនិធិ​ទូទៅ ហ�ើយ​ប្រើ​ថវិកា​ដែល​នៅ​សល់​សម្រាប់​ហេដ្ឋា​រចនាសម្ព័ន្ធ។

សេចក្តីសង្ខេបនៃការវិភាគរបស់អង្គនីតិបញ្ញត្តិអំពីការប៉ាន់ប្រមាណនៃផលប៉ះពាល់សារព�ើពន្ធសុទ្ធសាធរបស់រដ្ឋាភិបាលថ្នាក់រដ្ឋ 

និងថ្នាក់មូលដ្ឋាន ៖

•• បំណុល​រដ្ឋ​ដែល​មាន​ស្រាប់​មួយ​ចំនួន អាច​នឹង​ត្រូវ​បាន​សង​កាន់​តែ​ល�ឿន ដែល​នាំឲ្យ​មាន​ការ​សន្សំ​រយៈពេល​វែង​សម្រាប់​រដ្ឋ។

•• ផ្លាស់ប្តូរ​កម្រិត​នៃ​ថវិកា​បម្រុង​របស់​រដ្ឋ ដែល​នឹង​អាស្រ័យ​ល�ើ​សេដ្ឋកិច្ច និង​ការ​សម្រេច​ចិត្ត​នាពេល​អនាគត​ដោយ​អភិបាល​រដ្ឋ និង​អង្គនីតិបញ្ញត្តិ។ 

•• ថវិកា​បម្រុង​ដែល​ត្រូវ​បាន​រក្សា​ទុក​ដោយ​មណ្ឌល​សិក្សា​ធិការ​មួយ​ចំនួន នឹង​អាច​មាន​ចំនួន​តិច​ជាង​មុន។

2

សំណ�ើ
ថវិការដ្ឋ។  គណនីរក្សាស្ថិរភាពថវិកា។   
វិសោធនកម្មរដ្ឋធម្មនុញ្ញនីតិបញ្ញត្តិ។2

12  |  ចំណង​ជ�ើង និង​សេចក្តី​សង្ខេប  /  ការ​វិភាគ

ចំណង​ជ�ើង​ផ្លូវការ និង​សេចក្តី​សង្ខេប​	 បាន​រ�ៀបចំ​ឡ�ើង​ដោយ​អគ្គ​មេធាវី

ទិដ្ឋភាព​ទូទៅ
សេចក្ដីស្នើ​ទ ី2 ធ្វើវិសោធនកម្ម​ទៅ​ល�ើ​រដ្ឋធម្មនុញ្ញ​របស់​រដ្ឋ​ដ�ើម្បី​បញ្ចប់​វិធាន​នានា​ដែល​

មាន​ស្រាប់​សម្រាប់​ប្រាក់បម្រុង​ថវិកា​រដ្ឋ​ ពោល​គឺ​គណនី​ស្ថិរកម្ម​ថវិកា (BSA)—និង​ជំនួស​

វិធាន​ទាំង​នេះ​ដោយ​វិធាន​ថ្មីៗ។ វិធាន​ថ្មីៗ​នេះ​នឹង​នាំ​ឲ្យ​មាន​ការ​ផ្លាស់​ប្ដូរ​ទៅ​ល�ើ​រប�ៀប​ដែល​

រដ្ឋ​សង​បំណុល​ជា​ដំណាក់កាល និង​សន្សំ​ប្រាក់​ទុក​បម្រុង។ បន្ថែម​ល�ើ​នេះ​ប្រសិនប�ើ​

សេចក្ដីស្នើ​ទ ី2 ត្រូវ​បាន​អនុម័ត  ច្បាប់​ថ្មី​របស់​រដ្ឋ​នឹង​មាន​សុពលភាព​អនុវត្ត និង​កំណត់​

ថវិកា​បម្រុង​អតិបរមា​ដែល​មណ្ឌល​សិក្សា​ធិការ អាច​រក្សា​ទុក​នៅ​ថ្នាក់​មូលដ្ឋាន​សម្រាប់​

រយៈពេល​ប៉ុន្មាន​ឆ្នាំ​ទៅ​ខាង​មុខ​ទ�ៀត​។ ជាចុង​ក្រោយ​សេចក្ដីស្នើ​នេះ ដាក់​បញ្ចូល​ទៅ​ក្នុង​

រដ្ឋ​ធម្មនុញ្ញ​នូវ​លក្ខខណ្ឌ​តម្រូវ​ដែល​មាន​ស្រាប់​សម្រាប់​បុគ្គលិក​ថវិកា​របស់​អភិបាល​រដ្ឋ ឲ្យ​

ប៉ាន់ស្មាន​ពី​ចំណូល​ និង​ចំណាយ​មូលនិធិ​ទូទៅ​របស់​រដ្ឋ​នាពេល​អនាគត។ រូបភាពទី 1 
សង្ខេប​ពី​ការផ្លាស់ប្ដូរ​សំខាន់ៗ​ដែល​នឹង​ក�ើតមាន​ឡ�ើង​ប្រសិន​ប�ើ​អ្នកបោះ​ឆ្នោត​អនុម័ត​

យល់ព្រម​ល�ើ​សេចក្ដី​ស្នើ​ទី​​2។

សាវតារ

ថវិកា និងប្រាក់​បម្រុង​របស់​រដ្ឋ

ថវិការដ្ឋ។ នៅ​ឆ្នាំ​នេះ​ រដ្ឋ​មាន​គម្រោង​ចំណាយ​ប្រាក់​ជិត​​ $110 ពាន់លាន​សម្រាប់​

គណនីចម្បង​របស់​ខ្លួន​គឺ​មូលនិធិទូទៅ​។ ការចំណាយ​ប្រមាណ​ជាពាក់​កណ្ដាល​គឺ​ទៅ​ល�ើ​

ការ​វិភាគ​ដោយ​អ្នក​វិភាគ​នីតិបញ្ញត្តិ​
វិស័យ​អប់រំ​ ពោល​គឺ​ផ្ដោត​ជាចម្បង​ទៅ​ល�ើ​សាលា​ និង​វិទ្យាល័យ​សហគមន៍​ ប៉ុន្តែ​ក៏​សម្រាប់​

សាកលវិទ្យាល័យ​សាធារណៈ​ផងដែរ​។​ ថវិកា​ដែលនៅ​សេសសល់​គឺ​សម្រាប់​វិស័យ​

សុខាភិបាល​ សេវាសង្គម​ និង​កម្មវិធី​ផ្ដល់យុត្តិធម៌ក្នុង​បទ​​ឧក្រិដ្ឋ​​។ 

សេដ្ឋកិច្ច​ប៉ះពាល​ដល់​ថវិកា​របស់រដ្ឋ​ រូបភាពទី​ 2 បង្ហាញ​ពី​ចំណូល​របស់​រដ្ឋ​បាន​ពី​

ពន្ធល�ើ​ប្រាក់​ចំណូល​ផ្ទាល់ខ្លួន​ ដែល​ជា​ប្រភព​ចំណូល​ធំជាងគេ​បំផុត​របស់​រដ្ឋ​។ ដូច​បាន​

បង្ហាញ​នៅ​ក្នុង​រូបភាព​នេះ​ នៅពេល​ដែល​សេដ្ឋកិច្ច​មាន​ស្ថានភាព​អាក្រក់​ ប្រាក់ចំណូល​

ពន្ធ​ទាំង​នេះក៏​​ធ្លាក់ចុះ​ផងដែរ​។ នៅពេល​ដែល​សេដ្ឋកិច្ច​មាន​ស្ថានភាព​ប្រស�ើរឡ�ើង​ ប្រាក់​

ចំណូល​ពន្ធ​ទាំងនេះ​ក�ើន​ឡ�ើង​។ ដោយសារតែ​ចំណូល​ពន្ធ​ និង​ប្រាក់បម្រុង​ជា​កត្តាកំណត់​

ចំនួនថវិកា​​ដែល​រដ្ឋ​អាច​ចំណាយ​បាន ស្ថាប័ន​នីតិបញ្ញត្តិ​ជារ�ឿយ​ៗ ​ត្រូវ​តែ​ចាត់វិធានការ​នៅ​

ឆ្នាំដែលមាន​​សេដ្ឋកិច្ច​មិនល្អ​ដ�ើម្បី​រក្សាតុល្យភាព​ថវិកា​។ វិធានការ​ទាំងនេះ​រួមមាន​ ការកាត់​

បន្ថយ​ការចំណាយ​ និង​ការបង្កើន​ចំណូល​ពន្ធ​។

ប្រាក់បម្រុង​សម្រាប់​ "ថ្ងៃ​ដែលមាន​ព្យុះ​ភ្លៀង​" រដ្ឋាភិបាល​ប្រើប្រាស់​ថវិកា​បម្រុង​ដ�ើម្បី​

សន្សំប្រាក់​ទុក​ នៅ​ពេល​ដែល​សេដ្ឋកិច្ច​មាន​ដំណ�ើរការ​​​ល្អប្រស�ើរ​។ នេះ​មានន័យ​ថា​ប្រាក់​​

ត្រូវបាន​សន្សំ​ជំនួស​ឲ្យ​ការយកទៅ​ចំណាយ​ល�ើ​កម្មវិធី​សាធារណៈ​នៅ​ក្នុង​អំឡុង​ពេល​

ទាំងនេះ​។ នៅពេល​ដែល​សេដ្ឋកិច្ច​មាន​ស្ថានភាព​កាន់​តែ​មិនល្អ​ ហ�ើយ​ប្រាក់​ចំណូល​របស់​

ពួកគេ​មាន​ការ​ថយ​ចុះ​ ពេលនោះ​រដ្ឋាភិបាល​ត្រូវ​ប្រើប្រាស់​ប្រាក់​ដែល​ពួកគេ​បាន​សន្សំទុក​

ដ�ើម្បី​កាន់​បន្ថយ​បរិមាណ​នៃ​ការកាត់​ប្រាក់ចំណាយ​ ការដំឡ�ើង​ពន្ធ​ និង​ចំណាត់ការ​ផ្សេង​

ទ�ៀត​ដែល​ត្រូវការ​ដ�ើម្បីជួយ​រក្សា​តុល្យភាព​ថវិកា​របស់​ពួកគេ។ ម៉្យាង​វិញ​ទ�ៀត​ ប្រសិន​ប�ើ​

ការបោះឆ្នោត​ចុងក្រោយ​ដោយ​ស្ថាប័ន​នីតិបញ្ញត្តិ​ល�ើ​ ACAx2 1 (សេចក្ដីស្នើ​ទី​2)  
(ជំពូក ដំណោះស្រាយ 1, លក្ខន្ដិកៈឆ្នា ំ2013-14, សម័យប្រជុ ំវិសាមញ្ញល�ើកទ ី2)

	 ព្រឹទ្ធសភា ៖	 គាំទ្រ 36	 ជំទាស់ 0
	 សភាតំណាងរាស្រ្ត ៖	 គាំទ្រ 78	 ជំទាស់ 0

ការ​វិភាគ​ដោយ​អ្នក​វិភាគ​នីតិបញ្ញត្តិ	 ត

រដ្ឋាភិបាល​សន្សំ​ប្រាក់​បាន​កាន់តែ​ច្រើន​នៅ​ក្នុង​ប្រាក់​បម្រុង​ នៅ​ពេល​ដែល​សេដ្ឋកិច្ច​មាន​

ដំណ�ើរការ​ល្អប្រស�ើរ​ រដ្ឋាភិបាល​នឹង​ចំណាយ​តិច​នៅអំឡុង​ពេលនោះ​ និង​មាន​ប្រាក់​

កាន់តែ​ច្រើន​សម្រាប់​ចំណាយ​នៅ​ពេល​ដែល​សេដ្ឋកិច្ច​មាន​ដំណ�ើរការ​មិន​ល្អ​។  

សេចក្ដី​ស្នើ​ទ ី58 នៃ 2004។ រដ្ឋ​មាន​គណនី​ប្រាក់​បម្រុង​អស់​រយៈពេល​ជាច្រើន​ឆ្នាំ​មក​

ហ�ើយ​។ នៅ​ឆ្នាំ​ 2004 អ្នក​បោះ​ឆ្នោត​បាន​អនុម័ត​សេចក្ដី​ស្នើ​ទ ី58 ដ�ើម្បី​បង្កើត​ប្រាក់​បម្រុង​

ថ្មី​មួយ​ គឺ​គណនី​ស្ថិរកម្ម​ថវិកា។ បច្ចុប្បន្ន​នេះ​ សេចក្ដី​ស្នើ​ទ ី58 តម្រូវ​ឲ្យ​អភិបាល​រដ្ឋ ​ធ្វើការ​

សម្រេច​ចិត្ត​ជា​រ�ៀង​រាល់​ឆ្នាំ​ ថាត�ើ​ត្រូវ​ដាក់​ប្រាក់​ចំនួន​ 3 ភាគរយ នៃ​ប្រាក់​ចំណូល​ថវិកា​

ទូទៅ​ចូល​ទៅ​ក្នុង​ប្រាក់​បម្រុង​គណនី​ស្ថិរកម្ម​ថវិកា​នោះ​ដែរ​ឬក៏​យ៉ាងណា។ នៅពេល​នេះ​

3% នៃ​ប្រាក់​ចំណូល​នៃ​មូលនិធិ​ទូទៅ  មាន​ចំនួន​ល�ើសពី $3 ពាន់លាន​បន្តិច​។ យោង​

តាម​សេចក្ដី​ស្នើ​ទី​ 58 ចំនួន 3 ភាគរយ នេះ គឺជា​ចំនួន​"គោល"​ដែល​ត្រូវ​ដាក់​ចូល​ទៅ​ក្នុង​ 
BSA​ ជា​រ�ៀង​រាល់​ឆ្នាំ​។ ក្នុង​ឆ្នាំ​ណាមួយ​ អភិបាលរដ្ឋ​អាច​ជ្រើស​រ�ើស​កាត់​បន្ថយ​ចំនន​ប្រាក់​

គោល​ និង​ដាក់​ប្រាក់​តិច​ ឬ​ មិន​ដាក់​ប្រាក់​ទាល់​តែ​សោះ​ចូល​ទៅ​ក្នុង​ BSA​ នេះ​។ យោង​

តាម​សេចក្ដី​ស្នើ​ទី​ 58 ចំនួន​ប្រាក់​ទាំង​នេះ​នឹង​បន្ត​ចូល​ទៅ​ក្នុង​ BSA​ ជា​រ�ៀង​រាល់​ឆ្នាំ​ រហូត​

ដល់​សមតុល្យ​ឈាន​ដល់​កម្រិត​គោលដៅ​អតិបរមា​មួយ​ ដែល​បច្ចុប្បន្ន​នេះ​ស្មើ​នឹង​

រូបភាព 1

សេចក្តី​សង្ខេប​នៃ​ការ​ផ្លាស់​ប្ដូរ​សំខាន់ៗ ដែល​នឹង​អាច​ក�ើត​មាន ប្រសិន​ប�ើ​សេចក្ដី​ស្នើ​ទ ី2 ត្រូវ​បាន​អនុម័ត​

បំណុល​របស់​រដ្ឋ

•• តម្រូវ​ឲ្យ​រដ្ឋ​ចំណាយ​ប្រាក់​ចំនួន​អប្បបរមា​ក្នុង​មួយឆ្នាំៗ ដ�ើម្បី​សង​រំលោះ​បំណុល​ជាក់​លាក់​មួយ​ចំនួន។a

ប្រាក់​បម្រុង​របស់​រដ្ឋ

•• ផ្លាស់​ប្ដូរ​ចំនួនទឹក​ប្រាក ់ដែលចូល​ទៅ​ក្នុង​គណនី​ថវិកា​បម្រុង​របស់​រដ្ឋ (ដែល​គេ​ស្គាល់​ថា​ជា គណនី​ស្ថិរ​កម្ម​ថវិកា ឬ BSA)។​a

•• បង្កើនទំហំ​អតិបរមា​នៃ​គណនី​ស្ថិរកម្ម​ថវិកា។

•• ផ្លាស់ប្ដូរ​វិធាន​នៅពេល​ដែល​រដ្ឋ​ដាក់​ប្រាក់តិច​ចូល​ទៅក្នុង​ BSA។

•• ការផ្លាស់ប្ដូរ​វិធាន​នានា​ក្នុងការ​ដកប្រាក់​ព ី​BSA។

ប្រាក់​បម្រុង​របស់​សាលា

•• បង្កើត​ប្រាក់បម្រុង​របស់​រដ្ឋ​សម្រាប់​សាលា​ និង​វិទ្យាល័យ​សហគមន៍។

•• កំណត់​ប្រាក់​បម្រុង​អតិបរមា​ដែល​មណ្ឌល​សិក្សាធិការ​អាច​រក្សាទុក​នៅ​ថ្នាក់​មូលដ្ឋាន​​សម្រាប់​ឆ្នាំ​ក្រោយៗ​។​b

a រយៈពេល​ 15 ឆ្នាំ​កន្លង​មក ការចំណាយ​ល�ើ​បំណុល​យោង​តាម​សេចក្ដី​ស្នើ​ទ ី2 គឺអនុវត្ត​ឬមិនអនុវត្ត​​ក៏បាន។ ចំនួន​ប្រាក់​ដែល​គួរ​ត្រូវ​បាន​ចំណាយ​ល�ើ​បំណុល​

ជាក់លាក់​មួយ​ចំនួន នឹង​អាច​ត្រូវ​បាន​ដាក់ទៅ​ក្នុង​ BSA ជំនួស​វិញ​។ 
bការផ្លាស់​ប្ដូរ​នេះ​អាច​នឹង​បណ្ដាល​មកពី​​ពី​ច្បាប់​ពាក់ព័ន្ធ​របស់​រដ្ឋ​ដែល​មាន​សុពលភាព​អនុវត្ត​ប្រសិន​ប�ើ​សេចក្ដី​ស្នើ​ទី​2 ត្រូវ​បាន​អនុម័ត។

ប្រាក់ចំណូល​ពន្ធ​ល�ើ​ចំណូល​ផ្ទាល់ខ្លួន​ធ្លាក់ចុះ​នៅពេល​សេដ្ឋកិច្ច​មាន​ស្ថានភាព​មិនល្អ​

មូលនិធិ​ទូទៅ (គិត​ជា​ពាន់​លាន)

សម្គាល់ ៖ ត្រូវ​បាន​លៃ​តម្រូវ​ទៅ​តាម​អតិផរណា ឆ្លុះ​បញ្ចាំង​ការ​ប៉ាន់​ស្មាន​ក្នុងគម្រោង​ចវិកា​ឆ្នាំ 2014–15 របស់​រដ្ឋ។

2001

ឱនភាព

2007-2009

ឱនភាព

ការ​វិភាគ​ដោយ​អ្នក​វិភាគ​នីតិបញ្ញត្តិ​	 ត

$8 ពាន់​លាន។ (ហេតុ​ដូច្នេះ​ វា​នឹង​ត្រូវការ​ចំណាយ​ពេល​បីឆ្នាំ​ដ�ើម្បី​ឲ្យ​ចំនួន​ប្រាក់​គោល​

ដែល​ចូល​ទៅ​ក្នុង​ BSA​ ឈាន​ដល់​កម្រិត​អតិបរមា។) 

រដ្ឋ​អាច​ដក​ប្រាក់​ចេញ​ពី​ BSA​ តាមរយៈ​ការ​សំឡេង​ឆ្នោត​ភាគ​ច្រើន​នៃ​អង្គ​នីតិបញ្ញត្តិ។ 

នៅពេល​នេះ​ ពុំមាន​ការ​កម្រិត​​ទៅ​ល�ើ​ចំនួន​ប្រាក់​ដែល​រដ្ឋ​អាច​ដក​ចេញពី​ BSA​ នៅ​ក្នុង​ឆ្នាំ​

តែ​មួយ​នោះទេ។ 

ផលប៉ះពាល់​នៃ​ឱនភាព​ល�ើ​ប្រាក់​បម្រុង​ថវិកា​របស់​រដ្ឋ។ ឱនភាព​សេដ្ឋកិច្ច​អាក្រក់​

បំផុត​តាំង​ពី​ទស្សវត្ស​ឆ្នាំ​ 1930 បាន​ចាប់​ផ្ដើម​នៅ​ឆ្នាំ​ 2007 ដែល​បណ្ដាល​មកពី​វិបត្តិ​

សេដ្ឋកិច្ច​ដ៏ធ្ងន់ធ្ងរ​មួយ។ អស់រយៈពេល​ជាច្រើន​ឆ្នាំ​ រដ្ឋ​បាន​ជួប​បញ្ហា​ថវិកា​ដ៏ធំ​ និង​បាន​ចាត់​

វិធានការ​ជាច្រើន​ដ�ើម្បី​រក្សា​តុល្យភាព​ថវិកា។ ដោយសារ​តែ​បញ្ហា​ថវិកា​ទាំងនេះ​ អភិបាល​

រដ្ឋ​ California ទាំង​ឡាយ​​បាន​សម្រេចចិត្ត​មិន​ដាក់​ប្រាក់​ចូល​ទៅ​ក្នុង​ BSA​ ឡ�ើយ។ រដ្ឋ​ 

California ពុំមាន​ប្រាក់បម្រុង​ថវិកា​រដ្ឋ​ទាល់តែ​សោះ​​អស់​រយៈពេល​ជាច្រើន​ឆ្នាំ​មកហ�ើយ​

។ នៅ​ឆ្នាំ​នេះ​ ជាល�ើក​ដំបូង​ចាប់​តាំង​ពី​វិបត្តិ​ឱនភាព​សេដ្ឋកិច្ច អភិបាល​រដ្ឋ​បាន​សម្រេច​ចិត្ត​

ដាក់​ប្រាក់​ចូល​ទៅ​ក្នុង​ BSA។ 

ពន្ធ​ល�ើ​ផលចំណេញ​មូលធន។ ជា​ផ្នែក​មួយ​នៃ​ពន្ធល�ើ​ប្រាក់​ចំណូល​ផ្ទាល់ខ្លួន​ រដ្ឋ​

គិតពន្ធ​ល�ើ​"ផលចំណេញ​មូលធន"។ ផលចំណេញ​មូលធន​គឺ​ជា​ប្រាក់​ចំណេញ​ដែល​

ទទួល​បាន​ នៅ​ពេល​ដែល​ប្រជាជន​លក់​ប័ណ្ណ​ភាគហ៊ុន​ និង​ទ្រព្យ​ប្រភេទ​ផ្សេងៗ​ទ�ៀត។ 

រូបភាព​ទ ី3 បង្ហាញ​ថា​ចំណូល​ពន្ធ​ល�ើ​ប្រាក់​ចំណូល​ផ្ទាល់​ខ្លួន​ដែល​រដ្ឋ​បាន​ប្រមូល​ពី​

ផលចំណេញ​មូលធន។ ដោយសារតែ​តម្លៃ​ប័ណ្ណ​ភាគហ៊ុន​ និង​តម្លៃ​ទ្រព្យ​អាច​នឹង​ប្រែប្រួល​

ច្រើន​ពីមួយ​ឆ្នាំ​ទៅ​មួយ​ឆ្នាំ​ ចំណូល​ពន្ធល�ើ​ផលចំណេញ​​មូលធន​ទាំង​នេះ​អាច​នឹង​មាន​

ចំនួន​ខុស​គ្នា​ច្រើន។ 

ប្រាក់​បម្រុង​របស់​សាលា 

ការចំណាយ​របស់​រដ្ឋ​ល�ើ​បណ្ដា​សាលា​ និង​វិទ្យាល័យ​សហគមន៍​។ សេចក្ដី​ស្នើ​មុន​ ​

ដែល​អនុម័ត​ដោយ​អ្នក​បោះឆ្នោត​ជាទូទៅ​តម្រូវ​ឲ្យ​រដ្ឋ​ផ្ដល់​ប្រាក់​ប្រចាំឆ្នាំ​ចំនួន​អប្បបរមា​

មួយ​សម្រាប់​សាលា​ និង​វិទ្យាល័យ​សហគមន៍​ទាំងឡាយ។ ចំនួន​ប្រាក់​នេះ​ទំនង​ជា​ក�ើន​

ឡ�ើង​ទៅ​តាម​សេដ្ឋកិច្ច​ និង​ចំនួន​សិស្សានុសិស្ស។ ក្នុង​ករណី​ភាគ​ច្រើន​ ប្រាក់​ដែល​សាលា​ 

និង​វិទ្យាល័យ​សហគមន៍​ទាំងឡាយ ទទួល​បាន​ពី​រដ្ឋ​បង្កើត​បាន​ជា​ចំណែក​យ៉ាងធំ​មួយ​

នៃ​ប្រាក់​ចំណូល​សរុប​របស់​ពួកគេ។ នេះ​មានន័យ​ថា​ការ​សម្រេច​ចិត្ត​នានា​ធ្វើ​ឡ�ើង​ដោយ​

រដ្ឋ​អាច​មាន​ឥទ្ធិពល​យ៉ាង​ធំ​ធេង​ទៅ​ល�ើ​ពួកគេ​។ រដ្ឋ​មិនមាន​ប្រាក់​បម្រុង​ជាពិសេស​មួយ​

សម្រាប់​សាលា និង​វិទ្យាល័យ​សហគមន៍​ទាំងឡាយ​ឡ�ើយ។

ប្រាក់បម្រុង​មណ្ឌល​សិក្សាធិការ​មូលដ្ឋាន។ ច្បាប់​រដ្ឋ​តម្រូវ​ឲ្យ​មណ្ឌល​សិក្សាធិការ​រក្សា​

ប្រាក់​បម្រុង​អប្បបរមា​ ប�ើទោះ​បីជា​មណ្ឌល​ជាច្រើន​រក្សា​ប្រាក់​បម្រុង​ដែល​មាន​ទំហំ​ធំជាង​

កម្រិត​អប្បបរមា​ទាំង​នេះ​យ៉ាង​ច្រើន​ក៏ដោយ​។ សម្រាប់​មណ្ឌល​សិក្សាធិការ​ភាគច្រើន​ 

ប្រាក់បម្រុង​អប្បបរមា​មាន​ចន្លោះ​ពី​ 1 ភាគរយ ទៅ​ 5 ភាគរយ​នៃ​ថវិកា​ប្រចាំ​ឆ្នាំ​របស់​ពួកគេ​ 

អាស្រ័យ​ទៅ​តាម​ទំហំ​របស់​ពួកគេ​។ មណ្ឌល​សិក្សាធិការ​សន្សំ​ប្រាក់​ទុក​នៅ​ក្នុង​ប្រាក់​

បម្រុង​ដោយសារ​មូលហេតុ​ជាច្រើន​ ដូចជា​​ការ​បង់​ប្រាក់​សម្រាប់​ការ​​ចំណាយ​ធំៗ​ម្ដង​ម្កាល​ 

(ដូចជា​ការប្ដូរ​ស�ៀវភៅ​សិក្សា​នានា) និង​ការ​ដោះស្រាយ​ភាព​មិន​ច្បាស់​លាស់​នៃ​ការផ្ដល់​

មូលនិធិ​ពី​រដ្ឋ​នាពេល​អនាគត​។

បំណុល​របស់​រដ្ឋ

បំណុល​របស់​រដ្ឋ​សរុប​មាន​ចំនួន​ប្រមាណ​ជា​ $300 ពាន់លាន។ ចំនួន​នេះ​គិត​បញ្ចូល​

ទាំង​បំណុល​សម្រាប់​ហេរចនា​សម្ព័ន្ធ​ ដូចជា​ផ្លូវ ​ហៃវេយ៍ ការ​សាង​សង់​សាលា​រ�ៀន​ និង​

គម្រោងទឹកជំនន់​ និង​គម្រោង​ផ្គត់ផ្គង់​ទឹក​ជាដ�ើម។ វា​ក៏​មាន​បញ្ចូល​ផងដែរ​នូវ​បំណុល​នានា​

ដូច​ខាងក្រោម​​៖

•• សោធន​ និង​អត្ថប្រយោជន៍​សុខភាព​សម្រាប់​និវត្តន៍ជន។ ផ្អែក​តាម​

ការប៉ាន់ស្មាន​ជាផ្លូវការ​ រដ្ឋ​ជំពាក់​ប្រាក់​ប្រមាណ​ជា​ $150 ពាន់លាន សម្រាប់​

សោធន និង​អត្ថប្រយោជន៍​សុខភាព​របស់​និវត្តន៍ជន​ដែល​បុគ្គលិក​សាធារណៈ​

ត្រូវ​ទទួល​បាន។ រដ្ឋ​បាន​ចំណាយ​ប្រាក់​អស់​រាប់​ពាន់​លាន​ដុល្លារ​រួច​ហ�ើយ​ជា​

ប្រាក់ចំណូល​ពន្ធ​ល�ើផលចំណេញ​មូលធន​មាន​ការប្រែប្រួល​ច្រើន​ពី​មួយ​ឆ្នាំ​ទៅ​មួយ​ឆ្នាំ​

មូលនិធិ​ទូទៅ (គិត​ជា​ពាន់​លាន)

សម្គាល់ ៖ ត្រូវ​បាន​លៃ​តម្រូវ​ទៅ​តាម​អតិផរណា

សម្រាប់អត្ថបទ​ទាំង​ស្រុង​នៃ​សេចក្ដី​ស្នើ​ទ ី2 សូម​ម�ើល​ទំព័រ​ទ ី64	 ការ​វិភាគ  |  15

ការ​វិភាគ​ដោយ​អ្នក​វិភាគ​នីតិបញ្ញត្តិ​	 ត

រ�ៀង​រាល់​ឆ្នាំ​ដ�ើម្បី​បង់​ថ្លៃ​ចំណាយ​ទាំងនេះ​ ដែល​នឹង​ត្រូវ​ទូទាត់​សង​ឲ្យ​គ្រប់​ចំនួន​

នៅ​ប៉ុន្មាន​ទសវត្សរ៍​ក្រោយ។ ថ្លៃចំណាយ​ល�ើ​ការទូទាត់​អត្ថ​ប្រយោជន៍​ទាំងនេះ​

ជាទូទៅ​នឹង​មាន​ទំហំ​កាន់​តែ​ធំ​ នៅ​ពេល​ដែល​រដ្ឋ​រង់ចាំ​កាន់​តែ​យូរ​ដ�ើម្បី​ធ្វើការ​

ទូទាត់។ 

•• បំណុល​ជំពាក់​​រដ្ឋាភិបាល​មូលដ្ឋាន​ និង​គណនី​​ផ្សេង​ទ�ៀត​របស់រដ្ឋ។ រដ្ឋ​ក៏​

ជំពាក់​បំណុល​រាប់​ពាន​លាន់​ដុល្លារ​ផងដែរ​ចំពោះ​រដ្ឋាភិបាល​មូលដ្ឋាន (ដូចជា​

មណ្ឌល​សិក្សាធិការ​ ខោនធី​ និង​ទីក្រុងនានា​) និង​គណនី​ផ្សេងៗ​ទ�ៀត​របស់​

រដ្ឋ​។

សេចក្ដីស្នើ
សេចក្ដី​ស្នើ​ទី​ 2 ធ្វើ​វិសោធនកម្ម​ទៅ​ល�ើ​រដ្ឋ​ធម្មនុញ្ញ​របស់​រដ្ឋ​ដ�ើម្បី​ប្ដូរ​​ការ​អនុវត្ត​បំណុល​

របស់​រដ្ឋ​ និង​ប្រាក់​បម្រុង។ រូបភាព​ទី​ 4 ធ្វើការ​ប្រៀប​ធ�ៀប​រវាង​ច្បាប់​បច្ចុប្បន្ន​​ជាមួយ​នឹង​ការ​

ផ្លាស់​ប្ដូរ​សំខាន់ៗ​ដែល​អាច​នឹង​ធ្វើ​ឡ�ើង ប្រសិន​ប�ើ​សេចក្ដី​ស្នើ​ទ ី2 ត្រូវ​អនុម័ត។

បំណុល​របស់​រដ្ឋ

តម្រូវ​ឲ្យ​ធ្វើការ​ចំណាយ​ដ�ើម្បី​សង​រំលោះ​បំណុល​របស់​រដ្ឋ​ដែល​មាន​ស្រាប់។ សេចក្ដី​

ស្នើ​ទី​ 2 តម្រូវ​ឲ្យ​រដ្ឋ​ចំណាយ​ប្រាក់​អប្បបរមា​ជារ�ៀងរាល់​ឆ្នាំ​ដ�ើម្បី​សង​រំលោះ​​ (1) បំណុល​

ល�ើ​សោធន​ និង​អត្ថប្រយោជន៍​សុខភាព​សម្រាប់​និវត្តន៍ជន​ និង​ (2) បំណុល​ជំពាក់​

រដ្ឋាភិបាល​មូលដ្ឋាន​ និង​គណនី​​ផ្សេងៗ​ទ�ៀត​របស់រដ្ឋ។ (មូលនិធិ​ដែល​ចំណាយ​ល�ើ​

សោធន​ និង​អត្ថប្រយោជន៍​សុខភាព​សម្រាប់​និវត្តន៍ជន ត្រូវ​តែ​បន្ថែម​ទៅល�ើ​ការទូទាត់​ប្រាក់​

ដែល​ត្រូវបាន​តម្រូវ​រួច​ហ�ើយ​ដោយ​យោង​តាម​ច្បាប់​។) ជាពិសេស​សម្រាប់​រយៈពេល​ 15 

ឆ្នាំ​ខាងមុខ​ទ�ៀត​ សេចក្ដី​ស្នើ​នឹង​តម្រូវ​ឲ្យ​រដ្ឋ​ចំណាយ​យ៉ាង​យោច​ណាស់​ 0.75 ភាគរយ​នៃ​

ប្រាក់​ចំណូល​មូលនិធិ​ទូទៅ​ជារ�ៀង​រាល់​ឆ្នាំ​ដ�ើម្បី​សង​រំលោះ​បំណុល​ទាំងនេះ​។ នៅ​ពេល​នេះ 

0.75 ភាគរយ​នៃ​ចំណូល​ គឺ​ស្មើ​នឹង​ $800 លាន​​ ដែល​ជា​ចំនួន​ដែល​នឹង​អាច​ក�ើន​ឡ�ើង​

តាម​ពេល​វេលា។

បន្ថែម​ល�ើ​នេះ​ នៅ​ពេល​ដែល​ចំណូល​ពន្ធ​របស់​រដ្ឋ ពី​ផល​ចំណេញ​មូលធន​មាន​កម្រិត​

ល�ើមធ្យម​ សេចក្ដី​ស្នើ​ទី​ 2 នឹង​តម្រូវ​ឲ្យ​រដ្ឋ​ចំណាយ​ប្រាក់​ចំណូល​មួយ​ចំនួន​ដែល​មាន​

កម្រិត​ល�ើ​មធ្យម​ទាំងនេះ​ទៅល�ើ​បំណុល​របស់​រដ្ឋ​ទាំង​នេះ។ នៅ​ចន្លោះ​ឆ្នាំ​ 2001-02 

និង​ 2013-14 ប្រាក់​ចំណូល​ពន្ធ​ល�ើ​ផល​ចំណេញ​មូលធន​មាន​កម្រិត​ល�ើមធ្យម​នេះ​

ប្រមាណជា​ពាក់​កណ្ដាល​នៅ​ក្នុង​អំឡុង​ពេលនោះ​។ ចំនួន​ប្រាក់​សរុប​ដែល​រដ្ឋ​នឹង​ចំណាយ​

ល�ើ​បំណុល​នានា​នៅ​ឆ្នាំ​ណា​មួយ​អាច​មាន​ចំនួន​ខុសៗគ្នា​ច្រើន។ ឧទាហរណ៍​ នៅ​ឆ្នាំ​ដែល​

ប្រាក់​ចំណូល​ពន្ធ​ល�ើ​ផលចំណេញ​​មូលធន​មាន​កម្រិត​ខ្សោយ​ជាង​ រដ្ឋ​នឹង​ចំណាយ​ប្រាក់​ 

$800 លាន​ដ�ើម្បី​សង​រំលោះ​បំណុល​ក្រោម​សេចក្ដី​ស្នើ​នេះ​។ នៅ​បណ្ដាឆ្នាំ​ដែល​ប្រាក់​

ចំណូល​ពន្ធ​ល�ើ​ផលចំណេញ​មូលធន​មាន​កម្រិត​កាន់តែ​រឹងមាំ​ នោះ​ចំណាយ​សរុប អាច​

នឹង​ក�ើន​ដល់​ $2 ពាន់លាន​ ឬ ច្រើន​ជាង​នេះ​។

ការទូទាត់​បំណុល​ទាំងនេះ​នឹង​អាច​ធ្វើឡ�ើង ឬក៏អត់​បន្ទាប់​ពី​រយៈពេល​ ​15 ឆ្នាំ។ 

ប្រសិនប�ើ​អង្គ​នីតិបញ្ញត្តិ​ជ្រើស​រ�ើស​មិន​ចំណាយ​ប្រាក់​សង​បំណុល​ទាំង​នេះ​បន្ទាប់​ពី​ 

រយៈពេល​ 15 ឆ្នាំ​ នោះ​សេចក្ដីស្នើ​ទ ី2 តម្រូវ​ឲ្យ​ពួកគេ​ដាក់​ប្រាក់​ចូល​ទៅ​ក្នុង​​ BSA​ របស់​រដ្ឋ​

ជំនួស​វិញ​ ដូច​បាន​រ�ៀប​រាប់​ខាង​ក្រោម​។

ប្រាក់​បម្រុង​របស់​រដ្ឋ

ផ្លាស់ប្ដូរ​ចំនួន​ប្រាក់​គោល​ដែល​ចូល​ទៅ​ក្នុង BSA។ ជារ�ៀង​រាល់​ឆ្នាំ​សម្រាប់​រយៈពេល​ 

15 ឆ្នាំ​បន្ទាប់​ ចំនួន​ប្រាក់​គោល​ដែល​ចូល​ទៅ​ក្នុង​ BSA​ នឹង​មាន​ចំនួន​ដូចគ្នា​នឹង​ចំនួន​

ដែល​រដ្ឋ​ត្រូវ​ចំណាយ​ដ�ើម្បី​សង​រំលោះ​បំណុល​ ដូច​រ�ៀបរាប់​ខាងក្រោម។ ជាពិសេស​ ចំនួន​

ប្រាក់​គោល​នឹង​ស្ថិត​នៅ​ចន្លោះ​ប្រមាណ​ពី​ $800 លាន​ (គិតតាម​អត្រា​ប្រាក់​ដុល្លារ​

បច្ចុប្បន្ន​) នៅ​ពេល​ដែល​ប្រាក់​ចំណូល​ពន្ធ​ល�ើ​ផល​ចំណេញ​មូលធន​មាន​កម្រិត​ខ្សោយ​

ជាង​ និង​ក�ើន​ដល់​ $2 ពាន់លាន​ ឬ ច្រើន​ជាង​នេះ​ នៅពេល​ដែល​ប្រាក់​ចំណូល​ដែល​

បាន​ពី​ចំណូល​ពន្ធ​ល�ើ​ផល​ចំណេញ​មូលធន​មាន​កម្រិត​រឹងមាំ​​ជាង​។ (វានឹងត្រូវការ​ពេល​

ពីរបី​ឆ្នាំ​បន្ទាប់​ពី​រដ្ឋ​អនុម័ត​ថវិកា​ប្រចាំឆ្នាំ​របស់​ខ្លួន​ ដ�ើម្បី​ទទួល​បានព័ត៌មាន​ល្អៗ​អំពី​កម្រិត​

ជាក់ស្ដែង​នៃ​ចំណូល​ពន្ធ​ល�ើ​ផលចំណេញ​ពីមូលធន​របស់​ថវិកា​។ តាម​សេចក្ដី​ស្នើ​ទ ី2 រដ្ឋ​

នឹង​ត្រូវ​ធ្វើធានា​ឲ្យ​ប្រាកដ​ថា​ការ​ដាក់​ប្រាក់​ក្នុង​ BSA​ ឆ្លុះបញ្ចាំង​ពី​ព័ត៌មាន​ថ្មីបំផុត​ ​ពី​ប្រាក់​

ចំណេញ​​ពី​មូលធន។)

ចំនួន​ប្រាក់​គោល​អាច​នឹង​ត្រូវ​កាត់​បន្ថយ​ក្នុង​ករណី​មួយ​ចំនួន។ សេចក្ដី​ស្នើ​ទី​ 2 ផ្លាស់​

ប្ដូរ​វិធាន​នានា​ដែល​អនុញ្ញាត​ឲ្យ​រដ្ឋ​ដាក់​ប្រាក់​តិច​ជាង​ចំនួន​ប្រាក់​គោល​ចូល​ទៅ​ក្នុង​ BSA។ 

ជាពិសេស​ រដ្ឋ​អាច​ដាក់​ប្រាក់​តិច​ជាង​ចំនួន​ប្រាក់​គោល​ចូល​ទៅ​ក្នុង​ BSA​ លុះត្រាតែ​

អភិបាលរដ្ឋ​អំពាវនាវ​ឲ្យ​មាន​ "ថវិកា​បន្ទាន"់។ អង្គ​នីតិបញ្ញត្តិ​នឹង​យល់​ព្រម​ឲ្យ​មាន​ការ​​

ដាក់​ប្រាក់​តិច​ចូល​ទៅ​ក្នុង​ BSA។ អភិបាលរដ្ឋ​នឹង​អំពាវនាវ​ឲ្យ​មាន​ថវិកា​បន្ទាន់​ តែ​ក្នុង​

ករណីដែល​៖ 

•• មាន​គ្រោះមហន្តរាយ​ធម្មជាតិ​ក�ើត​ឡ�ើង ដូចជា​ទឹកជំនន់​ ឬ រញ្ជួយផែនដី។ 

•• ពុំមាន​ប្រាក់គ្រប់គ្រាន់​ដ�ើម្បី​រក្សាការចំណាយ​នៃ​មូលនិធិទូទៅ​ឲ្យ​នៅ​កម្រិត​ខ្ពស់​

បំផុត​មួយ​ក្នុង​រយៈពេល​បី​ឆ្នាំកន្លង​មក​នេះ​ (លៃ​សម្រួល​ស្របតាម​​បម្រែបម្រួល​

នៃ​ចំនួន​ប្រជាជន​ក្នុង​រដ្ឋ​ និង​ចំណាយ​ល�ើការរស់​នៅ​)។

ការផ្លាស់ប្ដូរ​វិធាន​នានា​ក្នុងការ​ដកប្រាក់​ព ី​BSA។ រដ្ឋ​នៅ​តែ​អាច​ដកប្រាក់​ពី​ BSA​​

តាមរយៈ​សំឡេង​ឆ្នោត​ភាគច្រើន​នៅ​ស្ថាប័ន​នីតិបញ្ញត្តិ​ ប៉ុន្តែ​ការធ្វើបែប​នេះ​អាច​អនុវត្ត​ទៅ​

បាន​ តែ​នៅ​ពេល​ដែល​អភិបាលរដ្ឋ​អំពាវនាវ​ឲ្យ​មាន​ថវិកា​បន្ទាន់​ ដូចបាន​រ�ៀបរាប់​ពី​ខាង​

ដ�ើម​ប៉ុណ្ណោះ។ សេចក្ដី​ស្នើ​ច្បាប់​ទី​ 2 ក៏​កម្រិត​ចំនួ​ន​ទឹកប្រាក់​ដែល​រដ្ឋ​អាច​ដក​ចេញ​ពី​ BSA​ 

ផងដែរ​។ ជាពិសេស​ រដ្ឋ​អាច​ដក​ប្រាក់​តែ​ក្នុង​ចំនួន​ដែលរដ្ឋ​​ត្រូវ​ការ​សម្រាប់​គ្រោះមហន្តរាយ​

ធម្មជាតិ​ ឬ​ ដ�ើម្បី​រក្សា​ចំណាយ​ឲ្យ​នៅ​កម្រិត​ខ្ពស់​បំផុត​ក្នុង​រយៈពេល​ 3 ឆ្នាំ​កន្លង​មក​នេះ​ 

ដែល​លៃ​សម្រួល​​ទៅតាម​ចំនួន​ប្រជាជន​ និង​ថ្លៃចំណាយ​ល�ើការរស់​នៅ​។ បន្ថែម​ល�ើនេះ​ 

ប្រសិនប�ើ​ពុំ​មាន​ថវិកា​បន្ទាន់​នៅ​ឆ្នាំ​មុន​មួយ​ឆ្នាំ​ទេនោះ​ រដ្ឋ​អាច​ដកប្រាក់​មិន​ល�ើស​ពី​

ពាក់កណ្ដាល​នៃ​ចំនួន​ប្រាក់​នៅ​ក្នុង​ BSA ។ ប្រាក់ទាំងអស់​អាច​ដក​ពី​ BSA​ បាន​នៅ​ឆ្នាំ​

បន្ទាប់​ទី​ 2 នៃ​ថវិកា​បន្ទាន់​។ 

បង្កើន​ទំហំ​អតិបរមា​នៃ​ BSA។ រដ្ឋ​នឹង​ដាក់ប្រាក់​ចូល​ទៅ​ក្នុង BSA​​ រហូត​ដល់​ចំនួន​

សរុប​ឈាន​ដល់​កម្រិត​អតិបរមា​ស្មើនឹង​​ 10 ភាគរយ​នៃ​ប្រាក់ចំណូល​​មូលនិធិ​ទូទៅ​ ដែល​

បច្ចុប្បន​នេះ​ស្មើ​នឹង​ចំនួន​ប្រមាណ​ជា​ $11 ពាន់លាន។ នៅពេល​ដែល​ប្រាក់​នៅ​ក្នុង​ BSA​ 

ឈាន​ដល់​កម្រិត​អតិបរមា​ ប្រាក់​ដែល​នឹង​ត្រូវ​ចូល​ទៅក្នុង​ BSA​ នឹង​ត្រូវ​បាន​ប្រើ​ប្រាស់​

សម្រាប់​កសាង​ និង​ថែទាំ​ហេដ្ឋារចនា​សម្ព័ន្ធ​ជំនួស​​វិញ។



2

សំណ�ើ ថវិការដ្ឋ។  គណនីរក្សាស្ថិរភាពថវិកា។  វិសោធនកម្មរដ្ឋធម្មនុញ្ញនីតិបញ្ញត្តិ។

2

16  |  ការ​វិភាគ

ការ​វិភាគ​ដោយ​អ្នក​វិភាគ​នីតិបញ្ញត្តិ​	 ត

ប្រាក់​បម្រុង​របស់​សាលា

បង្កើត​ប្រាក់បម្រុង​របស់​រដ្ឋ​សម្រាប់​សាលា​។ នៅពេល​ដែល​ប្រាក់ចំណូល​ពន្ធ​

ល�ើផលចំណេញ​មូលធន​មាន​កម្រិត​ល�ើ​មធ្យម​ ហ�ើយ​លក្ខខណ្ឌ​ជាក់លាក់​ផ្សេង​ទ�ៀត​

ត្រូវបាន​បំពេញ​ ប្រាក់ចំណេញ​ពី​មូលធន​មួយ​ចំនួន​នឹង​ចូល​ទៅ​ក្នុង​ប្រាក់បម្រុង​ថ្មី​របស់រដ្ឋ​

សម្រាប់​សាលា​ដែល​បង្កើត​ឡ�ើង​ដោយ​សេចក្ដី​ស្នើ​ទ ី2។  មុន​ពេល​​ប្រាក់​ចូល​ទៅ​ក្នុង​

ប្រាក់បម្រុង​នេះ​ រដ្ឋ​នឹង​ត្រូវធានា​ឲ្យ​​ប្រាកដ​ថា​ប្រាក់ចំណាយ​ល�ើ​សាលា​ និង​វិទ្យាល័យ​

សហគមន៍​នឹង​ក�ើន​ឡ�ើង​ស្រប​តាម​​ចំនួន​សិស្ស​ និង​ចំណាយ​ល�ើការ​រស់​នៅ​។ រដ្ឋ​អាច​

ចំណាយ​ប្រាក់​ពី​ប្រាក់​បម្រុង​ដ�ើម្បី​កាត់​បន្ថយ​ផល​ប៉ះពាល់​នៃ​ស្ថានភាព​ថវិកា​លំបាក​ៗ ​ទៅ​

ល�ើ​សាលា​ និង​វិទ្យាល័យ​សហគមន៍។ ប�ើទោះបីជា​សេចក្ដី​ស្នើ​លេខ 2 មាន​ការផ្លាស់ប្ដូរ​

ក៏ដោយ​ នៅ​ពេល​ដែល​ រដ្ឋ​​ចំណាយ​ប្រាក់​ល�ើ​សាលា​ និង​វិទ្យាល័យ​សហគមន៍​ វានឹង​មិន​

នាំ​ឲ្យ​មាន​ការ​ផ្លាស់ប្ដូរ​ដោយ​ផ្ទាល់​ទៅ​ល�ើ​ ចំនួន​ប្រាក់សរុប​ នៃ​ការចំណាយ​របស់​រដ្ឋ​ល�ើ​

សាលា​ និង​វិទ្យាល័យ​សហគមន៍​ល�ើ​រយៈពេល​វែង​នោះ​ទេ​។

រូបភាព 4

ការប្រៀបធ�ៀប​រវាង​ច្បាប់​បច្ចុប្បន្ន​ និង​ការផ្លាស់ប្ដូរសំខាន់​ៗ ​ប្រសិន​ប�ើ​​សេចក្ដី​ស្នើ​ទី​ 2 ត្រូវបាន​អនុម័ត​

ច្បាប់​បច្ចុប្បន្ន​
ការផ្លាស់​ប្ដូរ​ដែល​ក�ើតមាន​ ប្រសិនប�ើ​សេចក្ដី​ស្នើ​

ទី​ 2 ត្រូវបាន​អនុម័ត​

បំណុល​របស់​រដ្ឋ

ត្រូវការ​ចំណាយ​បន្ថែម​ល�ើ​ 

បំណុល​ដែល​មាន​ស្រាប់​របស់​រដ្ឋ​ជារ�ៀងរាល់​ឆ្នាំ​ a
គ្មាន។b ​ចំនួនអប្បបរមា $800 លាន។ ឡ�ើង​រហូត​ដល់ $2 ពាន់​

លាន ឬ​ច្រើន​ជាង​នេះ នៅ​ពេល​ដែល​ប្រាក់​​ចំណូល​ពន្ធ​ល�ើ​

ផល​ចំណេញ​មូលធន មាន​ភាព​រឹងមាំ។c

ប្រាក់​បម្រុង​របស់​រដ្ឋ

ចំនួន​ប្រាក់​គោល​ដែល​ចូល​ទៅ​ក្នុង​​គណនី​ស្ថិរកម្ម​ថវិកា 

(BSA) ជារ�ៀងរាល់ឆ្នាំ​

ល�ើសពី​​ $3 ពាន់លាន​បន្តិច​ ​ចំនួនអប្បបរមា $800 លាន។ ឡ�ើង​រហូត​ដល់ $2 ពាន់​

លាន ឬ​ច្រើន​ជាង​នេះ នៅ​ពេល​ដែល​ប្រាក់​​ចំណូល​ពន្ធ​ល�ើ​

ផល​ចំណេញ​មូលធន មាន​ភាព​រឹងមាំ។c

ត�ើ​នៅ​ពេល​ណា​​ដែល​រដ្ឋអាច​ដាក់ប្រាក់​តិច​ជាង​ចំនួន​

ប្រាក់​គោល​ចូល​ទៅក្នុង​ BSA?

នៅពេល​ណាមួយ​តាមការ​ជ្រើសរ�ើស​របស់​អភិបាល រដ្ឋ តែនៅពេល​ដែល​អភិបាល​រដ្ឋអំពាវនាវ​រក 

"ថវិកា​បន្ទាន់​"ហ�ើយ​ស្ថាប័ន​នីតិ​បញ្ញត្តិ​ផ្ដល់​ការ​យល់ស្រប។​d

ត�ើ​ប្រាក់​ចំនួន​ប៉ុន្មាន​ដែល​រដ្ឋ​អាច​ដកចេញ​ពី​ BSA? ចំនួន​ប៉ុន្មាន​ក៏បាន​ដែល​មាន។ អាស្រ័យ​ល�ើ​ចំនួន​ដែល​ត្រូវ​ការ​ចាំបាច់​សម្រាប់​ថវិកា​បន្ទាន់។ 

មិនអាច​ល�ើស​ពី​ពាក់​កណ្ដាល​នៃ​ប្រាក់​នៅ​ក្នុង​​ BSA​ នោះទេ​ 

ប្រសិន​ប�ើ​មិន​មាន​ករណី​​ថវិកា​បន្ទាន់​នៅ​ឆ្នាំ​មុន។

ទំហំ​អតិបរមា​នៃ​ BSA $8  ពាន់លាន​ ឬ​ 5 ភាគរយ​នៃ​ប្រាក់ចំណូល​

មូលនិធិ​ទូទៅ​, មួយ​ណា​ក៏បាន​ដែល​មាន​ចំនួន​

ច្រើន​ជាង (បច្ចុប្បន្ន​ $8 ពាន់លាន​)។

ប្រហែល​ជា​ 10 ភាគរយ​នៃ​ប្រាក់​ចំណូល​មូលនិធិ​ទូទៅ​ 

(បច្ចុប្បន្ន​ប្រហែល​ជា​ $11 ពាន់លាន​)។

ប្រាក់​បម្រុង​របស់​សាលា

ប្រាក់បម្រុង​របស់​រដ្ឋ​សម្រាប់​វិទ្យាល័យ​សហគមន៍​ គ្មាន។ ប្រាក់​នឹង​ចូល​ទៅ​ក្នុង​ប្រាក់បម្រុង​របស់​រដ្ឋ​សម្រាប់​សាលា​ និង​

វិទ្យាល័យ​សហគមន៍​នៅ​ក្នុង​ឆ្នាំ​មួយ​ចំនួន​ដែល​ប្រាក់ចំណូល​

ពន្ធ​ល�ើ​ផលចំណេញ​មូលធន​មាន​ភាព​រឹងមាំ​។ 

កម្រិត​ទំហំ​អតិបរមា​នៃ​ប្រាក់បម្រុងនៃ​​មណ្ឌល​សិក្សាធិការ​ គ្មាន។ កំណត់​ប្រាក់​បម្រុង​អតិបរមា​ដែល​មណ្ឌល​សិក្សាធិការ​អាច​

រក្សាទុក​នៅ​ថ្នាក់​មូលដ្ឋានក្នុង​ឆ្នាំ​ណាមួយ​។​​

a	ពាក្យ​ថា​ "​បំណុល​របស់​រដ្ឋ​" រួម​មាន​បំណុល​ល�ើ​សោធន​ និង​អត្ថប្រយោជន៍​សុខភាព​សម្រាប់​និវត្តន៍ជន​ និង​បំណុល​ជាក់លាក់​ដែល​ជំពាក់​រដ្ឋាភិបាល​មូលដ្ឋាន​ និង​គណនី​ផ្សេងទ�ៀត​របស់​រដ្ឋ​។ 

b	សេចក្ដី​ស្នើ​ទ ី58 (2004) តម្រូវ​ឲ្យ​ប្រាក់​ចំនួន​ពាក់​កណ្ដាល​ដែល​ដាក់​ចូល​នៅ​ក្នុង​ BSA ត្រូវ​ប្រើ​​ដ�ើម្បី​សង​រំលោះ​សញ្ញា​ប័ណ្ណ​កម្ចី​ឲ្យ​បាន​កាន់​តែ​ឆាប់​។ ថវិកា​សម្រាប់​ឆ្នាំ​នេះ​ត្រូវបាន​រំពឹង​ថា​នឹង​យក​មក​សង​

រំលោះ​សញ្ញា​ប័ណ្ណ​កម្ចី​ដែល​នៅ​សេស​សល់​​ មាន​ន័យ​ថា​លក្ខខណ្ឌ​តម្រូវ​នេះ​នឹង​លែង​អនុវត្ត​តទៅ​ទ�ៀត​ដោយ​ចាប់​ផ្ដើម​ពី​ថវិកា​ឆ្នាំ​បន្ទាប់​តទៅ​។
c	 បន្ទាប់​ពី​រយៈពេល​ 15 ឆ្នាំ​ ការចំណាយ​ល�ើ​បំណុល​ក្រោ​ម​សេចក្ដីស្នើ​ទី​ 2 អាច​អនុវត្តឬ​មិនអនុវត្ត​ក៏​បាន​ ចំនួន​ដែល​នឹង​ត្រូវ​ចំណាយ​ល�ើ​បំណុល​បន្ទាប់​ពី​រយៈពេល​ 15 ឆ្នាំ​ នឹង​ត្រូវ​ជំនួស​វិញ​ដោយ​

ដាក់ចូល​ទៅ​ក្នុង​ BSA​។
d	អភិបាល​អាច​អំពាវនាវ​រក​ថវិកា​បន្ទាន់​សម្រាប់​គ្រោះមហន្តរាយ​ធម្មជាតិ​ ឬ រក្សា​ការចំណាយ​ឲ្យ​នៅ​កម្រិត​ខ្ពស់​បំផុត​នៃ​រយៈពេល​បី​ឆ្នាំ​កន្លង​ទៅ ដោយលៃ​សម្រួល​តម្រូវ​ទៅ​តាម​ចំនួន​ប្រជា​ជន​ និង​

ចំណាយល�ើការ​រស់​នៅ​។ 

	 សម្គាល់ ៖ ចំនួន​ប្រាក់ដុល្លារ​ដែល​ប្រើ​ខាងល�ើ​​គឺ​​យោង​តាម​អត្រា​ប្រាក់​ដុល្លារ​បច្ចុប្បន្ន។

ការ​វិភាគ​ដោយ​អ្នក​វិភាគ​នីតិបញ្ញត្តិ​	 ត

ច្បាប់​ថ្មី​នឹង​កំណត់​ប្រាក់​បម្រុង​អតិបរមា​​សម្រាប់​មណ្ឌល​សិក្សាធិការ។ ប្រសិន​ប�ើ​

សេចក្ដី​ស្នើ​ត្រូវបាន​អនុវត្ត​ ច្បាប់​ថ្មី​របស់​រដ្ឋ​នឹង​មាន​ប្រសិទ្ធភាព​អនុវត្ត​ ដែល​នឹង​កំណត់​

ចំនួន​អតិបរមា​នៃ​ប្រាក់​បម្រុង​ដែល​មណ្ឌល​សិក្សា​ធិការ​អាច​រក្សាទុក​នៅ​កម្រិត​

មូលដ្ឋាន​។ (នេះ​នឹង​មិន​ប៉ះពាល់​ដល់​វិទ្យាល័យ​សហគមន៍​នោះ​ទេ​។) សម្រាប់​មណ្ឌល​

សិក្សាធិការ​ភាគច្រើន​ ចំនួនអតិបរមា​នៃ​ប្រាក់​បម្រុង​មូលដ្ឋាន​ក្រោម​ច្បាប់​ថ្មី​នេះ​ នឹង​ស្ថិត​

នៅ​ចន្លោះ​ពី​ 3 ភាគរយ​ ទៅ​ 10 ភាគរយ​នៃ​ថវិកា​ប្រចាំឆ្នាំ​របស់​ពួកគេ​អាស្រ័យ​ទៅតាម​

ទំហំ​របស់​ពួកគេ​។ ច្បាប់​ថ្មី​នេះ​នឹង​ត្រូវ​អនុវត្ត​តែ​ក្នុង​ឆ្នាំ​ដែល​ប្រាក់​ត្រូវបាន​ដាក់​ទៅ​ក្នុង​

ប្រាក់បម្រុង​របស់​រដ្ឋ​សម្រាប់​មណ្ឌល​សិក្សាធិការ​ខាង​ល�ើ​។ (តម្រូវការ​ប្រាក់បម្រុង​នៃ​

មណ្ឌល​សិក្សាធិការ​អប្បបរមា​ដែល​មាន​តាម​​ច្បាប់​បច្ចុប្បន្ន​នេះ​នឹង​នៅ​តែ​អនុវត្ត​។ ដូច្នេះ​ 
ប្រាក់បម្រុង​របស់​មណ្ឌល​នឹង​ស្ថិត​នៅ​ចម្លោះ​កម្រិត​អតិបរមា​ និង​អប្បបរមា​នៅ​ឆ្នាំ​ទាំង

នេះ​។) មន្ត្រី​អប់រំ​ខោនធី​អាច​ល�ើក​លែង​មណ្ឌល​សិក្សាធិការ​ពី​ការ​កម្រិត​ទាំងនេះ​ក្នុង​

ស្ថានភាព​ពិសេស​មួយ​ចំនួន​ រួមទាំង​នៅពេល​ដែល​មណ្ឌល​ជួបប្រទះ​នូវ​"ស្ថានភាព​

សារព�ើពន្ធ​វិសាមញ្ញ។" ខុសពី​ការផ្លាស់ប្ដូរ​តាម​រដ្ឋ​ធម្មនុញ្ញ​ដែល​នឹង​មាន​ប្រសិទ្ធភាព​អនុវត្ត​ 
ប្រសិនប�ើ​សេចក្ដី​ស្នើ​ទ ី2 ត្រូវបាន​អនុម័ត​ ច្បាប់​ថ្មី​ស្ដីពី​ប្រាក់​បម្រុង​មណ្ឌល​សិក្សា​ធិការ​នេះ​

អាច​នឹង​ត្រូវ​បាន​ផ្លាស់ប្ដូរ​នាពេល​អនាគត​ដោយ​ស្ថាប័ន​នីតិបញ្ញត្តិ​ (ដោយ​ពុំ​សំឡេង​ឆ្នោត​

ណាមួយ​របស់​ប្រជាជន​ឡ�ើយ)។

ឥទ្ឋិពល​​សារព�ើពន្ធ
ឥទ្ឋិពល​សារព�ើពន្ធ​របស់​សេចក្ដី​ស្នើ​ទី​ 2 នឹង​ត្រូវអាស្រ័យ​ទៅល�ើ​កត្តា​ជាច្រើន​ កត្តា​

ទាំងនេះ​រួម​មាន​ជម្រើស​ដែល​ស្ថាប័ន​នីតិបញ្ញត្តិ​ អភិបាល​រដ្ឋ មណ្ឌល​សិក្សាធិការ​​ និង​

មន្ត្រីអប់រំ​ខោនធី​នឹង​ធ្វើ​នៅពេល​អនុវត្ត​សេចក្ដី​ស្នើ​។ ឥទ្ធិពល​សារព�ើពន្ធ​ជាច្រើន​នៃ​វិធានការ​

ក៏នឹង​ត្រូវ​អាស្រ័យ​ទៅ​ល�ើថាត�ើ​​សេដ្ឋកិច្ច​ និង​ប្រាក់ចំណេញ​ពី​មូលធន​មាន​ស្ថានភាព​

បែបណា​នៅពេល​អនាគត​។

បំណុល​របស់​រដ្ឋ
លទ្ធភាពនៃ​ការសងរំលោះ​បំណុល​របស់រដ្ឋ​ដែល​មាន​ស្រាប់​កាន់​តែ​​ឆាប់​ យោង​តាម​

សេចក្ដីស្នើ​ទ ី2 រដ្ឋ​ទំនងជា​ធ្វើការ​បង់ប្រាក់​បន្ថែម​ដ�ើម្បី​សង​រំលោះ​បំណុល​ដែល​មាន​ស្រាប់​

ឲ្យ​កាន់​តែ​ឆាប់​។ នេះ​មាន​ន័យ​ថា​នឹង​មាន​ប្រាក់​តិច​សម្រាប់​អ្វីផ្សេង​ៗ ​ទ�ៀត​នៅ​ក្នុង​ថិវកា​

របស់​រដ្ឋ​ រួម​ទាំង​ប្រាក់​សម្រាប់​កម្មវិធី​សាធារណៈ ហេដ្ឋារចនា​សម្ព័ន្ធ​ និង​ការ​បន្ទាបពន្ធ​ 
ក្នុងរយៈពេលយ៉ាង​ហោចណាស់ 15 ឆ្នាំ។ ការ​សង​រំលោះ​បំណុល​ដែល​មាន​ស្រាប់​បាន​

កាន់តែ​ឆាប់​នឹង​បន្ថយ​ថ្លៃចំណាយ​សរុប​ល�ើ​បំណុល​ទាំងនេះ​ល�ើ​រយៈពេល​វែង​។ នេះ​

មានន័យ​ថា​រដ្ឋ​អាចចំណាយ​ប្រាក់​តិច​ល�ើ​បំណុល​របស់​ខ្លួន​នៅទសវត្សរ៍ខាងមុខ​ ដោយ​

បន្សល់ទុក​នូវ​ប្រាក់​សម្រាប់​ធ្វើ​អ្វីផ្សេង​ទ�ៀត​ដោយថវិការដ្ឋ​ក្នុងរយៈពេល​វែង​។ 

ប្រាក់​បម្រុង​របស់​រដ្ឋ
ឥទ្ឋិពល​​នៃ​វិធាន​ BSA​ ថ្មី​ល�ើ​ថវិកា​របស់​រដ្ឋ។ សេចក្ដី​ស្នើ​ទី​ 2 នឹង​អាចធ្វើ​ឲ្យ​ប្រាក់​បម្រុង​

ថវិកា​រដ្ឋ​ក�ើនឡ�ើង​ ឬ ថយ​ចុះ ក្នុង​រយៈពេល​វែងដោយ​អាស្រ័យ​ទៅ​ល�ើ​ (1) សេដ្ឋកិច្ច និង​

ប្រាក់​ចំណូល​ពន្ធ​​ល�ើ​ផល​ចំណេញ​​មូលធន​ និង​ (2) ការ​សម្រេច​ចិត្ត​របស់​អង្គ​នីតិបញ្ញត្តិ​ 
និង​អភិបាល​ក្នុង​ការ​អនុវត្ត​វិធានការនេះ។​ ក្នុង​ករណីមួយ​ចំនួន​ ឧទាហរណ៍​ សេចក្ដី​ស្នើ​ទី​ 
2 អាច​នឹង​បង្ក​ការលំបាក​កាន់តែ​ខ្លាំង​ក្នុង​ការ​ដកប្រាក់​ចេញ​ពី​ប្រាក់បម្រុង​របស់​រដ្ឋ​ ហ�ើយ​

នេះ​អាច​នាំ​ឲ្យ​ប្រាក់​បម្រុង​មាន​ទំហំ​កាន់​តែ​ធំ​ទៅ​តាម​ពេលវេលា​។ ក្នុង​ករណី​ផ្សេងទ�ៀត​ 
សេចក្ដី​ស្នើ​នេះ​អាច​អនុញ្ញាត​ឲ្យ​រដ្ឋ​ដាក់​ប្រាក់​​ចូល​ទៅ​ក្នុង​​ BSA​​ តិច​ជាង​ 3 ភាគរយ​នៃ​

ចំនួន​ប្រាក់​គោល​ដូច​បាន​បញ្ចាក់​ក្នុង​ច្បាប់​បច្ចុប្បន្ន​។​ ប្រសិន​ប�ើ​សេចក្ដី​ស្នើ​ទី​ 2 បណ្ដាល​

ឲ្យ​មាន​ការ​ដាក់​ប្រាក់​កាន់តែ​ច្រើន​ចូល​ទៅ​ក្នុង​​ BSA​ នាពេល​អនាគត​ នោះ​វា​នឹង​អាច​កាត់​

បន្ថយ "ការឡ�ើងចុះ"​ នៃ​ការ​ចំណាយ​របស់​រដ្ឋ​ ដែល​ធ្លាប់​ក�ើត​ឡ�ើង​កន្លង​មក​។ 

ប្រាក់​បម្រុង​របស់​សាលា
ឥទ្ឋិពល​​នៃ​ប្រាក់​បម្រុង​របស់​រដ្ឋ​សម្រាប់​សាលា។ ដូច​បាន​រ�ៀបរាប់​ពីខាងដ�ើម​ 

លក្ខខណ្ឌ​មួយចំនួន​ចាំបាច់​ត្រូវ​បាន​បំពេញ​តាម​ មុន​ពេល​ប្រាក់​ចូល​ទោក្នុង​ប្រាក់បម្រុង​

របស់​រដ្ឋ​សម្រាប់​សាលា​។ ដោយសារតែ​លក្ខខណ្ឌ​​ទាំងនេះ​ ប្រាក់​មិនទំនង​ជា​ចូល​ទៅ​

ក្នុង​ប្រាក់បម្រុង​របស់​រដ្ឋ​សម្រាប់​សាលា​ក្នុង​រយៈពេល​ប៉ុន្មាន​ឆ្នាំ​បន្ទាប់​នោះ​ទេ​។ នៅពេល​

អនាគត​ ប្រាក់​នឹងចូល​ទៅ​ក្នុង​ប្រាក់បម្រុង​នេះ​ម្ដងម្កាល​តែ​ប៉ុណ្ណោះ​ ទំនង​ជា​ក្នុង​ឆ្នាំណា​

ដែល​សេដ្ឋកិច្ច​មាន​មាន​ស្ថានភាព​ប្រស�ើរ​ខ្លាំង​។ ការចំណាយ​របស់​រដ្ឋ​ល�ើ​សាលា​ និង​

វិទ្យាល័យ​សហគមន៍​នឹង​មាន​កម្រិត​តិច​ជាង​នេះ​នៅ​ឆ្នាំ​ណា​ដែល​ប្រាក់​ត្រូវបាន​ដក​ចេញ​ពី​

ប្រាក់បម្រុង​នេះ​។ 

ឥទ្ឋិពល​នៃ​​ប្រាក់បម្រុង​និង​ការចំណាយ​នៃ​មណ្ឌលសិក្សា​ធិការ​ ដូចបាន​រ�ៀបរាប់​

ពីខាងដ�ើម​ ប្រាក់​ទំនង​ជា​មិនចូល​ទៅ​ក្នុង​ប្រាក់បម្រុង​របស់​រដ្ឋ​សម្រាប់​សាលា​ក្នុងរយៈ​ពេល​

ប៉ុន្មាន​ឆ្នាំ​ខាង​មុខ​ទ�ៀត​ទេ។ នៅពេល​ដែលប្រាក់​ពិតជា​ចូលទៅ​ក្នុង​ប្រាក់បម្រុង​នេះ​ ច្បាប់​ថ្មី​

របស់​រដ្ឋ​នឹង​កំណត់​ចំនួន​អតិបរមា​នៃ​ប្រាក់បម្រុង​ដែលមណ្ឌល​សិក្សាធិការ​​អាច​រក្សាទុក​នៅ​

កម្រិត​មូលដ្ឋាន​បាន។ កន្លងមក​ មណ្ឌលសិក្សាធិការ​ភាគច្រើន​បាន​រក្សា​ទុក​ប្រាក់​បម្រុង​ឲ្យ​

នៅ​កម្រិត​ខ្ពស់​ជាង​កម្រិត​អតិបរមា​ទាំងនេះ​។ 

ប្រសិនប�ើ​សេចក្ដី​ស្នើ​ទ ី2 ត្រូវ​បាន​អនុម័ត​ មណ្ឌល​សិក្សាធិការ​សាលា​នឹង​ឆ្លើយ​តប​​

នឹង​ច្បាប់​ថ្មីនេះ​តាម​វិធី​ខុសគ្នា​។ មណ្ឌល​មួយ​ចំនួន​ទំនង​ជា​ចំណាយ​ប្រាក់​កាន់តែច្រើន​

ល�ើ​ប្រាក់ប�ៀវត្ស​គ្រូបង្រៀន​ ស�ៀវភៅ​ និង​ថ្លៃចំណាយ​ផ្សេងទ�ៀត​សម្រាប់​រយៈពេល​ពីឬបីឆ្នាំ​

បន្ទាប់​ពី​សេចក្ដី​ស្នើ​ត្រូវបាន​អនុម័ត​ដ�ើម្បី​នាំយក​ប្រាក់បម្រុង​របស់ពួកគេ​ឲ្យ​ឈាន​ជិត​

ដល់​កម្រិត​អតិបរមា​នាពេល​អនាគត​។ មណ្ឌល​ផ្សេងទ�ៀត​អាច​នឹង​រង់ចាំ​រហូតទាល់តែ​

ប្រាក់​​ចូលទៅក្នុង​ប្រាក់បម្រុង​របស់​រដ្ឋ​សម្រាប់​សាលា​ និងបន្ទាប់មក​​ (1) ចំណាយ​

ប្រាក់ទាំងអស់​ក្នុង​ចំនួន​ច្រើន​នៅពេល​តែ​មួយ​ដ�ើម្បី​បន្ថយ​ប្រាក់បម្រុង​របស់ពួកគេ​នៅកម្រិត​

អតិបរមា​ ឬ (2) ស្វែងរក​ការល�ើកលែង​សម្រាប់​មន្ត្រី​អប់រំ​ខោនធី​ដ�ើម្បី​រក្សា​ប្រាក់បម្រុង​

របស់​ពួកគេឲ្យ​ស្ថិតនៅល�ើ​កម្រិត​អតិបរមា​។ 

ជាលទ្ធផល​នៃ​ច្បាប់​ថ្មី​របស់​រដ្ឋ​នេះ​ មណ្ឌល​មួយ​ចំនួន​ទំនង​ជា​មាន​ប្រាក់បម្រុង​តិច​

នៅក្រោយ​ពេល​ដែល​សេដ្ឋកិច្ច​មាន​ស្ថានភាព​មិនល្អ​។ មណ្ឌល​ទាំងនោះ​អាច​នឹង​ត្រូវ​ធ្វើការ​

សម្រេចចិត្ត​កាន់តែ​លំបាក​ថែម​ទ�ៀត​ក្នុង​ការ​រក្សា​តុល្យភាព​ថវិកា​នៅពេល​នោះ​។ ប្រសិន​ប�ើ​

ប្រាក់​មាន​នៅ​ក្នុង​ប្រាក់បម្រុង​របស់​រដ្ឋ​សម្រាប់​សាលា​ វា​អាច​ជួយ​មណ្ឌល​នានាឲ្យ​ជ�ៀស​

ផុត​ពី​ការសម្រេចចិត្ត​ដ៏លំបាក​ទាំង​នេះបាន​មួយ​ចំនួន​​។

សូម​ចូល​ទៅ​កាន់ http://cal-access.sos.ca.gov ដ�ើម្បី​ម�ើល​សេចក្ដី​

លម្អិត​ អំពី​លុយ​ដែល​ត្រូវ​បាន​ផ្ដល់​ជា​វិភាគ​ទាន​ក្នុង​ការ​ប្រកួត​នេះ។




